I СТ-10/23
Р.
ОСНОВНИОТ СУД КУМАНОВО, преку стечајниот судија Јасмина Јанева-Сандевска, постапувајќи по предлогот на предлагачот-должник за отворање на стечајна постапка над должникот Друштво за производство трговија и услуги УЛТРА БАР 2021 ДООЕЛ увоз извоз Куманово, поднесен преку полномошник Марко Илиевски адвокат од Куманово, на ден 26.05.2023 година, го донесе следното:

РЕШЕНИЕ

I
	СЕ ПОВЕДУВА претходна постапка за испитување на условите за отворање на стечајна постапка над должникот Друштво за производство трговија и услуги УЛТРА БАР 2021 ДООЕЛ увоз извоз Куманово, со седиште на ул.Гоце Делчев бр.2-А/2 Куманово, со трансакциска сметка број 320100030668782 при Централна кооперативна банка АД Скопје, ЕМБС 7486120, ЕДБ 4017021541472 и приоритетна дејност/главна приходна шифра 56.30-Подговотвка и послужување на пијалоци. 
	СЕ ЗАКАЖУВА рочиште за изјаснување по предлогот за отворање на стечајна постапка над должникот на ден 22.06.2023 година во 13:00 часот, судница број 47 во Основен суд Куманово.

II
	СЕ ОПРЕДЕЛУВААТ следните мерки за обезбедување:
	За привремен стечаен управник се именува стечајниот управник Зоран Денковски  од Куманово ул.Абдула Прешова бр.21 Куманово.
	СЕ ЗАДОЛЖУВА привремениот стечаен управник да го заштити имотот на должникот со сите соодветни средства, да дава согласност на органите за управување на должникот за водење на работењето се до донесување на одлука за отворање на стечајна постапка со цел да се избегне значително намалување на имотот и да испита дали должникот има имот над кој може да се отвори и е доволен за спроведување на стечајната постапка и намирување на трошоците на стечајната постапка и побарувањата на доверителите и да изготви извештај за економско-финансиската состојба на должникот.
	СЕ ОДРЕДУВА општа забрана за располагање со имотот на должникот.
	СЕ ЗАБРАНУВА одредување или спроведување на присилно извршување или обезбедување против должникот.
	СЕ ЗАБРАНУВА исплата од сметките на должникот.
	СЕ ПОВИКУВААТ должниците на должникот своите обврски да ги исполнуваат, а должниковите солидарни содолжници и гаранти без одлагање да ги исполнат своите обврски кон должникот.
	СЕ ЗАДОЛЖУВА должникот да му овозможи на привремениот стечаен управник да влезе во деловните простории, за да може да ги спроведе потребните дејствија, како и да му допушти увид во трговските книги и деловната документација.
	СЕ ЗАДОЛЖУВА привремениот стечаен управник во прилог на извештјот за економско-финансиска состојба на должникот да достави: потврда од Агенцијата за катастар на недвижности, потврда од МВР, потврда од општина Куманово, потврда од Централен депозитар за хартии од вредност, потврда од Централен регистар за залог, потврда од Централниот регистар на РСМ дали должникот располага со имот во друго трговско друштво.
	Решението да се објави на веб страница на Централниот регистар на РСМ, во Службен весник на РСМ, на огласна табла на судот и на веб страницата на судот. 




Образложение

	Предлагачот-должник Друштво за производство трговија и услуги УЛТРА БАР 2021 ДООЕЛ увоз извоз Куманово, преку полномошникот Марко Илиевски, адвокат од Куманово, со предлог доставен до судот наведе дека се исполнети условите за отворање на стечајна постапка над должникот,  повикувајќи се на тоа дека должникот е неспособен за плаќање-неликвиден.

	Постапувајќи по предлогот за отворање на стечајна постапка, судот утврди дека во конкретниот случај се исполнети условите за поведување на претходна постапка за испитување на условите за отворање на стечајна постапка, во смисла на чл.54 ст.2 и ст.3 од Законот за стечај и одлучи како во дел I од изреката на решението.

	Постапувајќи во смисла на чл.58 ст.1 и ст.2 т.1 од Законот за стечај и чл.59 ст.1 и ст.4 од Законот за стечај,  во врска со чл.36 од Законот за изменување и дополнување на Законот за стечај („Службен весник на РМ“ број 79/2013), судот по службена должност определи мерки за обезбедување како во дел II од изреката на решението, со кои до донесувањето на одлуката по предлогот за отворање на стечајна постапка, би се спречило да настанат такви промени во финансискиот статус и имотната положба на должникот, кои за доверителите би можеле да бидат неповолни.

	Во таа смисла, определувајќи привремен стечан управник, судот ги утврди неговите должности и го задолжи должникот да му овозможи на привремениот стечан управник да ги превзема сите дејствија определени со наведениот закон.

	Судот определи и објавување на ова решение, согласно чл.60 од Законот за стечај.

 ОСНОВЕН СУД КУМАНОВО
I СТ-10/23 од 26.05.2023 година

							      Стечаен судија
						      Јасмина Јанева-Сандевска,с.р.
                    
		                        



ПРАВНА ПОУКА: Против решението не е дозволена жалба. 

ДН:
-полномошник на должник-предлагач Марко Илиевски адвокат од Куманово
-Привремен стечаен управник Зоран Денковски од Куманово, ул.Абдула Прешова бр.21 Куманово
-Централен регистар на РСМ, Регионална регистрациона канцеларија Куманово
-Службен весник на РСМ
-Огласна табла на судот
-Веб страница на судот
-Централна кооперативна банка АД Скопје
-Агенција за катастар на недвижности, Одделение за катастар на недвижности Куманово
-МВР СВР Куманово

